
	 Khubbāb memeluk Islam dalam masa berumur 23 

tahun, dan menurut susunannya dialah orang yang keenam

di antara orang-orang yang mula-mula memeluk Islam.

	 Ia telah diseksa dengan kejam oleh kaum Jahiliyah

tetapi imannya tidak bergoncang.

			   Perjuangannya

	 Khubbāb telah berjuang dengan handalnya menentang musuh-musuh

Islam di medan perang Badar dan beberapa medan yang

lain. Tatkala berlaku pertentangan di antara Saidina ʿAlī

dengan Muʿāwiyah, Khubbāb berpihak kepada Saidina ʿAlī, karrama

Allāhu wajhah.

	 Pada akhir hayatnya ia tinggal menetap di bandar Kūfah

sehinggalah ia wafat pada tahun 37H (657M.).

	 Sebelum ia kembali ke raḥmat Allāh Taʿālā, ia telah

berwasiat supaya dikuburkan di luar bandar Kūfah.

	 Tatkala Saidina ʿAlī bersama-sama dengan tenteranya balik

dari medan perang Ṣiffīn, ia telah melalui

berhampiran dengan kubur Khubbāb raḍiya Allāhu ʿanhu, lalu 

berkata:

	 “Mudah-mudahan Allah ʿ azza wa jalla mengurniakan rahmat-Nya

kepada Khubbāb. Khubbāb telah memeluk Islam dengan ikhlas

hatinya. Ia berhijrah kerana taat kepada Allah dan

Rasul-Nya, dan telah hidup sebagai seorang mujahid

mempertahankan kebenaran Islam!”

Khubbāb ibn al-Arat

	 Nama penuhnya: Khubbāb bin al-Arat bin Jandalah ibn Saʿad al-Tamīmī. Diperanakkan pada

tahun 36 sebelum Hijrah (588M.) dan wafat pada tahun 37H (657M.).

   Sahabat Nabi yang Terbilang

	

Kitab Sejarah untuk sekolah-sekolah sudah siap!

Muḥammad

ṣallā Allāhu ʿalayhi wa sallam

Sejarah Ringkas

	 Disusun oleh Edrus. Sejarah

ringkas junjungan kita Muḥammad (S.A.W.) yang perlu

diketahui terutamanya oleh murid-murid sekolah.

Tiap-tiap bahagian disudahi dengan pertanyaan-pertanyaan

yang boleh mengingatkan murid-murid kepada apa yang telah

dibacanya. Bahasanya mudah difaham dan disulam

dengan peta dan gambar-gambar yang berkenaan dengan

sejarah-sejarah itu. Pertama buku sejarah 

ringkas yang diterbitkan oleh Qalam untuk

sekolah-sekolah.

Senaskhah $1.20			            Pos 10 sen


